
ACTA DA SESION ORDINARIA CONXUNTA REALIZADA POLAS COMISIONS INFORMATIVAS

PERMANENTES EN DATA 24 DE XULLO DE 2025

COMISION INFORMATIVA DE PRESIDENCIA, SEGURIDADE, URBANISMO, OBRAS, SERVIZOS E
MEDIO AMBIENTE

ROGOS E PREGUNTAS

Rogos de UniénXCambre presentados por escrito

“12.- Na Comision de seguimento do Plan xeral, de 11 de xullo de 2025, realizdronse os comentarios
que a continuacién describe:

Por parte do xefe de plan e xestién da Area de Urbanismo afirmouse que o contrato de Planeamento
xeral se atopaba caducado no ano 2022. Non achegando o necesario e imprescindible informa motivado
e xustificativo de tal afirmacion.

Por outra banda, a secretaria municipal expuxo a version sobre o ditame do Consello Consultivo
(referencia 390/2024, do 29 de xaneiro de 2025), neste caso exponendo a sua motivacion. Atendendo &
necesidade de ir avanzando neste asunto coa maior informacién e transparencia posible.

Roga que se solicite:

a) Por escrito, ao xefe de Planeamento e Xestién da Area de Urbanismo, informe motivado e
xustificativo de tal afirmacion. Todo isto en aplicacion do prego de condicidns que rexe a contratacion de
redaccion do Plan xeral.

b) Que en referencia a version dada, en Comision Informativa de Seguimento do Plan Xeral, pola
secretaria se traslade a acta na sua integridade”.

A Sra. presidenta concede o uso da palabra ao Sr. Vazquez Pérez quen, unha vez concedido, manifesta
qgue non acepta o rogo, dado que houbo unha comision extraordinaria de seguimento do plan xeral hai
duas semanas, na que acordou por parte de todos os grupos que a secretaria elabore un informe da
situacion do contrato, polo que se vai a esperar.

A Sra. presidenta concede o uso da palabra ao Sr. Gonzalez Leirés quen, unha vez concedido,
manifesta que solicitara o informe por escrito.

A Sra. presidenta concede o uso da palabra a Sra. Prieto Lamas, quen, unha vez concedido, manifesta
gue onde esta a diferenza entre que non se acepte o rogo en comisions informativas e que se se pide
por escrito se aceptaria.

A Sra. presidenta concede o uso da palabra ao Sr. Vazquez Pérez quen, unha vez concedido, aclara
que non se acepta o rogo.

“2°.- Na prensa o goberno asegurou que unha das demandas mais solicitadas polos vecinos e veciias
de Cambre son relacionados coas rozas. Visto que estamos a mediados de xullo e seguen sen rozarse
estradas municipais e fincas municipais e, tendo en conta que o contrato esta en vigor.

Roga que se proceda a executar o contrato e rozar tanto estradas municipais como fincas do concello,
tendo en conta que a falta desta roza esta a ocasionar graves riscos para a vecifianza tanto en materia
de seguridade viaria e para a seguridade peonil asi como en materia de prevencion de incendios, vista a
situacion na que se atopan algunhas fincas municipais”.

A Sra. presidenta concede o uso da palabra ao Sr. Vazquez Pérez quen, unha vez concedido, manifesta
gue acepta o rogo, dado que esta de acordo con que o contrato se ten que executar e que o servizo
sexa de calidade.

“3°.- Roga que se adxudiquen, a maior brevidade posible, as obras do POS que o goberno de UxC xa
deixou en tramitacion en abril”.

A Sra. presidenta concede o0 uso da palabra ao Sr. Vazquez Pérez quen, unha vez concedido, manifesta
que acepta o rogo e que se estan a tramitar as obras do POS.

Rogos do PSdeG-PSOE presentados por escrito

“12.- No mes de abril, segundo a informacion que se lles facilitou, se produciu unha importante fuga de
auga na rede de abastecemento, que supuxo unha perda de aproximadamente 50.000 metros cubicos,
conforme as medicions rexistradas nos contadores.

A citada fuga, salvo erro na informacion dispofiible, estaria relacionada con un bypass que se comparte
co Concello de Oleiros, o0 que fai ainda mais necesaria unha revision técnica rigorosa.

Por todo isto, roga ao goberno municipal que encargue un estudo técnico completo para determinar se
este tipo de incidencias se produciron en mais ocasiéns e, nese caso, con que frecuencia e alcance, asi
como que se informe con total transparencia quen asume o custo econémico dese consumo anémalo,
se é asumido integramente por Cambre, compartido con Oleiros ou repercutido por Emalcsa nalgunha
outra férmula.

Cre que se trata dunha cuestion de responsabilidade na xestion da auga, un recurso publico que debe
ser coidado, controlado e defendido co maximo rigor”.

A Sra. presidenta intervén e manifesta que, por desgraza, non pode aceptar o rogo, dado que agora
mesmo non se pode facer estudos técnicos; que € inviable debido & falta grave de persoal.

A Sra. presidenta concede o uso da palabra ao Sr. Gonzélez Leirés quen, unha vez concedido,
manifesta que se contraten os técnicos externamente; ao que a Sra. presidenta di que € unha opcion
que a estan a estudar.

“2°.- Dende o grupo municipal do PSOE roga ao goberno municipal que inicie de xeito inmediato as
xestions necesarias, tanto coa Universidade da Coruna como co Concello de Coruia e o resto de
administracions implicadas para que Cambre se sume & iniciativa de habilitar unha lifa directa de
autobus cos campus universitarios, tal e como xa solicitaron outros concellos da area metropolitana
como Oleiros, Culleredo, Carral ou Bergondo. Consideran que os estudantes universitarios de Cambre
non poden seguir sendo ignorados nin tratados como cidadans de segunda dentro do sistema
metropolitano de transporte”.

A Sra. presidenta intervén e manifesta que acepta o rogo, dado que esta de acordo.

Rogos do Bloque Nacionalista Galego presentados por escrito

“12.- Nos arredores do poligono industrial do Espirito Santo apareceu un depédsito de neumaticos,
descofiecen se 0 goberno municipal é cofiecedor, mais en calquera caso, solicitan que se retire e, no
caso de cofiecerse o causante, se realice a sancion correspondente”.

A Sra. presidenta intervén e manifesta que é conecedora, que se lle comunicou ao Consorcio e nestes
dias se trasladaran ao punto limpo.

“2°.- Na rua Francisco Anon, que discorre diante da porta de entrada no centro de saude do Temple, e
case de fronte, existe unha fochanca dende primeiros deste 2025, solicitan o seu arranxo”.

A Sra. presidenta intervén e manifesta que acepta o rogo.

Preguntas de UniéonXCambre presentadas por escrito

“12.- Na prensa apareceu a noticia de que o Concello de Oleiros e o Concello de Cambre chegaron a
acordos para a ordenacion das areas onde se iniciaron as modificacions puntuais do planeamento nas
marxes da N-VI. Posto que as modificaciéns puntuais son instrumentos que deben ser validados polo
pleno, pédenlles aclarar en que consisten ditos acordos?”.

A Sra. presidenta intervén e manifesta que non houbo acordos, que foi unha toma de contacto nada
mais.

“22.- Visto que non atopan ningunha resolucién nin orde que dispofa a paralizaciéon dos instrumentos de
planeamento que se estan xestionando nas marxes da N-VI, podénlles aclarar cales son os motivos
polos que non se avanza na sua tramitacion?”.

A Sra. presidenta concede o uso da palabra ao Sr. Vazquez Pérez quen, unha vez concedido, manifesta
gue non hai ningunha paralizacion destes tramites.

“32.- Por que se eliminou a praza de mobilidade reducida na feira celebrada o pasado dia 20, a que se
habilitara detras dos vehiculos da policia local despois de aceptar o goberno de UxC un rogo do BNG?”.

A Sra. presidenta intervén e manifesta que non se eliminou.

“42 - Cantos axentes da policia local se atopan actualmente traballando?”.

A Sra. presidenta intervén e manifesta que cinco.

“52.- Cando pensan sinalizar correctamente os cambios efectuados na rda Atrio-rda Rocén?.

A Sra. presidenta intervén e manifesta que esta sinalizado.

Preguntas do Bloque Nacionalista Galego presentadas por escrito

“12.- Saben con preocupacién, como tefien minguado o cadro de persoal da policia local, pero polo que
souberon pola prensa, tamén o servizo de emerxencias e proteccion civil pasa a cero activos, ao coller
as vacacions, deixando asi se cabe mais abandoado a sua sorte o noso territorio e poboacién en caso
de calquera suceso que requira dos seus servizos. Cales son as solucions alternativas a esta
situacion?”.

A Sra. presidenta concede o uso da palabra ao Sr. Vazquez Pérez quen, unha vez concedido, manifesta
qgue hai aprobadas duas prazas de axentes de proteccion civil correspondentes a anteriores ofertas de

emprego publico dos anos 2022 e 2023; que estan publicadas as listas provisionais de admitidos e
excluidos; que nos vindeiros dias se publicaran as listas definitivas e tribunal.

“22.- O programa “Cambre escoita” parece ser moi do gusto do novo goberno, atendendo persoalmente
a vecifanza coas suas demandas. Cal é a valoracion que fan do programa e sobre todo, cal é a
efectividade desas xuntanzas e as solucions correspondentes?”.

A Sra. presidenta intervén e manifesta que é o seu deber polo cargo que ocupa, estar cos vecinos
escoitalos, recibilos e axudalos en canto o que poida.

“32.- Dado que a sefora alcaldesa tivo unha reunién con Augas de Galicia, supoiien que tratarian da
limpeza do sendeiro do rio Mero, mais ven que limpo non se ve e, mesmo nalguns lugares hai arbores
tiradas (a modo de exemplo, onde o muifio de Peiraio). Que lles poden dicir ao respecto?”.

A Sra. presidenta intervén e manifesta que o estado xeral é bo; que non reciben moitas queixas dos

vecinos polo paseo.

A continuacién a Sra. presidenta concede o uso da palabra & Sra. Prieto Miramontes quen, unha vez
concedido, manifesta que procede & lectura da segunda pregunta que presentou para a Comision
Informativa de Servizos Sociais, Educacion, Cultura, Movemento Asociativo, Turismo, Patrimonio,
Sanidade, Deportes e Xuventude, e que corresponde a esta comision, que di:

“22.- As rozas no noso concello brillan pola sua ausencia e reciben con preocupacion preguntas de
todas as parroquias. Que pasa exactamente para que non se estean a efectuar con regularidade?”.

A Sra. presidenta intervén e manifesta que esta enriba deste tema continuamente; que se lle deben
moitos cartos a esta empresa; que a principios da semana agarda que estean pagadas estas facturas.
Pregunta da concelleira non adscrita presentada oralmente

- Respecto das rozas, pregunta se o concello reclamou & Deputacién a limpeza que é da sua
competencia.

A Sra. presidenta intervén e manifesta que estas rozas estan sen facer por parte da Deputacion; que lle

comunicaron que por problemas técnicos ian con atraso e que, en breve, comezarian coas rozas.

Pregunta do BNG presentada oralmente

- Respecto do vial que pertence a Autoestradas no lugar de Pazo, na parroquia de Cecebre, que xa
presentou en varias ocasions, que ten unhas fochancas, pregunta se se reclamou para que se efectue o
Seu arranxo.

A Sra. presidenta intervén e manifesta que se informara respecto disto e cando tefia unha resposta di
que a fara chegar.

Pregunta do PSdeG-PSOE presentada oralmente

- Respecto da pregunta que fai o BNG en canto ao programa “Cambre escoita’, a Sra. alcaldesa
contesta que é o seu deber polo cargo que ocupa, estar cos vecifios escoitalos, recibilos e axudalos en
canto o que poida; di que entende que aqui a maioria das preguntas tefien a resposta obvia de que non
hai persoal; entende que isto mesmo se lle traslada aos vecifos.

Pregunta cal é a efectividade desas xuntanzas e as soluciéns correspondentes.

A Sra. presidenta intervén e manifesta que, dentro das posibilidades de que se dispon, se lle da a

resposta correspondente.

COMISION INFORMATIVA DE ECONOMIA, FACENDA, CONTRATACION, REXIME INTERIOR E
DESENVOLVEMENTO ECONOMICO

ROGOS E PREGUNTAS

Rogo de UniénXCambre presentado por escrito

“12.- Visto que se solicitou por rexistro o pasado 6 de xullo as Resolucions da Alcaldia sobre os pagos
efectuados e a dia de hoxe non se recibiu ningunha contestacion.

Roga que lles fagan chegar antes do pleno, as resolucions de pagamento e a débeda acumulada dende
0 pasado 21 de abril”.

A Sra. presidenta concede o uso da palabra ao Sr. Vazquez Pérez quen, unha vez concedido, manifesta
gue acepta o rogo respecto da informacién do pagamento de débeda en facturas; que polo resto agora
mesmo, estan a actualizar a contabilidade pero, debido a falta de persoal en intervencion, non pode
aceptar o rogo.

Rogos do Bloque Nacionalista Galego presentados por escrito

“12.- Poden pasarlles unha listaxe de como estan ao dia de hoxe en canto aos pagamentos efectuados
as empresas”.

A Sra. presidenta concede o uso da palabra ao Sr. Vazquez Pérez quen, unha vez concedido, manifesta
que pode facilitar a informacion da que dispén a dia de hoxe, pero que é complicado facilitar a
informacion de xeito axil, dada a situacion de Intervencion.

A continuacion a Sra. presidenta concede o uso da palabra & Sra. Louro Lépez quen, unha vez
concedido, manifesta que procede a lectura da segundo rogo que presentou para a Comision
Informativa de Servizos Sociais, Educacion, Cultura, Movemento Asociativo, Turismo, Patrimonio,
Sanidade, Deportes e Xuventude, e que corresponde a esta comision, que di:

“2°.- Diante da involucion da feira de Cambre, a diferenza doutros concellos onde se aposta polo seu
mantemento e mellora, dende o BNG tefien que, de novo, chamar a atencién sobre este problema, que
leva sendo tratado polos diferentes goberno sen que se lle dera nunca solucion, e asi a feira vai
morrendo, e case nin chega a categoria de mercadifio.

Hora é de que se lle bote un salvavidas, xa que habelos hainos: por exemplo, distinguirse cun mercado
de caracter ecolodxico, pois tefien produtores e consumidores.

Estas son unhas poucas razons, e son dabondo, sen meterse coa historia que esta detras dela, é polo
que solicitan que se revisen os estudos anteriores, aproveitandoos para salvar a nosa feira dandolle a

dignidade que merece. Para isto, que este goberno o presente para o seu estudo e asi, sendo posible
dar o visto e prace e avanzar na solucion”.

A Sra. presidenta concede o uso da palabra ao Sr. Vazquez Pérez quen, unha vez concedido, manifesta
que acepta o rogo.
Preguntas de UniénXCambre presentadas por escrito

“12.- Pddenlles trasladar en que punto de tramitacién exacto se atopa o aboamento da parcela onde se
estan a realizar as bancadas en Pousadoira, Brexo-Lema?”.

A Sra. presidenta intervén e manifesta que neste tema se esta a espera da decision do propietario.

“22.- En que situacion se atopa o prego do contrato de mafanceiro?”.

A Sra. presidenta concede o uso da palabra ao Sr. Vazquez Pérez quen, unha vez concedido, manifesta
que os pregos estan redactados por parte dos técnicos; que se informou por parte de Secretaria e
Intervencidn; que se fixeron unhas correccioéns.

“32.- Asinaron xa os convenios coas ANPAs?”.

A Sra. presidenta concede o uso da palabra ao Sr. Vazquez Pérez quen, unha vez concedido, manifesta
que non.

“42.- Que oito traballadores se incorporaron recentemente ao concello tal e como se publicou na prensa
afirmando que se estaba a ampliar o cadro de persoal municipal?”.

A Sra. presidenta concede o uso da palabra ao Sr. Vazquez Pérez quen, unha vez concedido, di que
dous auxiliares administrativos para o rexistro; un auxiliar administrativo para Obras e Servizos e cinco
persoas para incorporar a brigada municipal.

“52.- Mediante que modelo contractual e partida orzamentaria se encargaron e aboaron os arranxos
florais que se instalaron na casa do concello?”.

A Sra. presidenta intervén e manifesta que as plantas son dela, custo cero.

Preguntas do PSdeG-PSOE presentadas por escrito

“12.- Cal é exactamente a solucién que se atopou para contratar persoal e convocar oposicions, cando
ata agora se lles aseguraba que legalmente non era posible facelo?”.

A Sra. presidenta concede o uso da palabra ao Sr. Vazquez Pérez quen, unha vez concedido, manifesta
gue non hai solucions maxicas; que estan coas listas en vigor para interinos; que estan a actualizar
novas listas para enxefieiros; proceso de seleccion de tres novos técnicos A2, para reforzar patrimonio
e contratacion.

“22.- Cal é o numero total de prazas de funcionarios incluidas actualmente na relacion de postos de
traballo (RPT) do Concello de Cambre?”.

A Sra. presidenta concede o uso da palabra ao Sr. Vazquez Pérez quen, unha vez concedido, manifesta
que 133.
“32.- Cantas desas prazas estan actualmente ocupadas por funcionarios en activo no Concello de

Cambre?”.

A Sra. presidenta concede o uso da palabra ao Sr. Vazquez Pérez quen, unha vez concedido, manifesta
que facilitara esta informacion por correo a todos os grupos municipais, cando a tefia dispofible.

“42 - En que situacién se encontra actualmente a policia local de Cambre, tanto no relativo a persoal
dispoiiible como a medios materiais para desempefar o seu labor con normalidade?”.

A Sra. presidenta concede o uso da palabra ao Sr. Vazquez Pérez quen, unha vez concedido, manifesta
que se esta a redactar unha lista de necesidades de medios materiais da policia.

Pregunta do Bloque Nacionalista Galego presentada por escrito

“Respecto das contratacions activas ou en tramite, poden tamén achegarlles a informacion actualizada”.

A Sra. presidenta concede o uso da palabra ao Sr. Vazquez Pérez quen, unha vez concedido, manifesta
que remitira a informacioén por correo.

COMISION INFORMATIVA DE SERVIZOS SOCIAIS, EDUCACION, CULTURA, MOVEMENTO
ASOCIATIVO, TURISMO, PATRIMONIO, SANIDADE, DEPORTES E XUVENTUDE

ROGOS E PREGUNTAS

Rogo de UniénXCambre presentado por escrito

A Sra. presidenta concede o uso da palabra ao Sr. Barrientos Morales quen, unha vez concedido,
procede a lectura do rogo rexistrado de entrada ao num. ao num. 202599900004663 o dia 21 de xullo
de 2025, xunto cos rogos e resto das preguntas presentados para as comisions informativas, que di:

“12.- Roga que se proceda a instalar a rede do campo de Lendoiro a maior brevidade posible”.

A Sra. presidenta concede o uso da palabra ao Sr. Lamela Vazquez quen, unha vez concedido,
manifesta que acepta o rogo.

Rogos do Bloque Nacionalista Galego presentados por escrito

“12.- O servizo de axuda a domicilio esta sendo asumido polos concellos, candon non é da sua
competencia. Vostedes como goberno do Partido Popular, son cofiecedores do que supdn para 0 noso
concello, vostedes pertencen ao mesmo partido do Sr. Rueda, que anuncia incrementos (que por outra
banda son obrigados) pero que nunca se fan efectivos.

Entendendo que se deben as suas siglas, tamén entenden que se deben aos vecifios que lles votaron,
€ 0s que non, porque o necesitan e tefen dereito.

E, polo tanto, & sua obriga, demandar mediante as formulas axeitadas & Xunta de Galicia que cumpra
coas suas obrigas, e incremente o necesario a cantidade orzamentaria, neste caso para o noso concello
de Cambre. E, polo que, solicitan que se tome en conta esta peticién e que se remita ao departamento
correspondente de Servizos Sociais da Xunta de Galicia, a demanda para cubrir as necesidades do
concello de Cambre”.

A Sra. presidenta concede o uso da palabra & Sra. Espifieira Galan quen, unha vez concedido,
manifesta que acepta o rogo.

A continuacion, a Sra. presidenta intervén e manifesta que o rogo numero 2 presentado nesta comision
se tratou na Comision Informativa de Economia, Facenda, Contratacion, Réxime Interior e
Desenvolvemento Econdmico.

“3°.- Unha vez mais, vefien aqui, cunha queixa sobre o desleixo coa nosa lingua oficial e oficiosa: o
galego.

Na paxina web deste concello estdse a ter unha redaccion verdadeiramente vergofienta en canto a
faltas graves na sua redaccion, que esperan que sexan corrixidas de inmediato. Pero a cousa non
acaba ai, senén que agora directamente ven unha publicacion, neste caso das festas de Sigras, que xa
vai directamente en castelan.

Entenden que alguns dos aqui presentes tefien moita en conta o respecto que lle debemos o pais e a
lingua, e asi llelo fan saber facendo uso do galego neste salon de plenos, e onde se presenten como
concelleiros, pero tefien que entender o goberno, que € a sua obriga cumprir as leis, e iso pasa polo uso
do galego, si ou si. E de vital importancia USAR a lingua con normalidade, para evitar o seu
esmorecemento.

Sen animo de ser os pesados de turno, o BNG, non van pedir, van a esixir que se cumpra a normativa
ao respecto e que se trate a nosa lingua co respecto que merece”.

A Sra. presidenta concede o uso da palabra & Sra. Espifieira Galan quen, unha vez concedido,
manifesta que acepta o rogo. A Sra. presidenta intervén e pide desculpas.

“4° - O parque infantil situado detras do abside da igrexa de Santa Maria de Cambre mantén alguns dos
seus elementos deteriorados a ollos vista, entre eles, alguns elementos metédlicos que poden cortar as
crianzas, asi como a falta do tobogan grande que foi retirado e nunca reposto. Non saben en que punto
esta a contratacion para o seu arranxo integral, pero o que si saben € que non se pode manter nese
estado de perigo. Polo tanto, solicitan que, de inmediato, se arranxe e garante a seguridade das nenas
€ dos nenos do noso concello”.

A Sra. presidenta intervén e manifesta que acepta o rogo, dado que é un tema de moi grave e de
necesidade.

Preguntas de UniénXCambre presentadas por escrito
“12- E certo que van a deixar de usar os baixos situados na ria Wenceslao Fernandez Flérez e
trasladaran todas esas dependencias municipais a baixos e planta de arriba do centro de saude?.

A Sra. presidenta concede o uso da palabra & Sra. Espineira Galan quen, unha vez concedido,
manifesta que non.

“22.- Por que se obriga ao Club Cambre Tenis de Mesa a abandonar as instalacions de Anceis?”.

A Sra. presidenta concede o uso da palabra ao Sr. Lamela Vazquez quen, unha vez concedido,
manifesta que non se lles obrigou en ningun momento, que sempre houbo didlogo.

“32.- En que estado se atopa o prego de actividades socioculturais?”.

A Sra. presidenta concede o uso da palabra & Sra. Espineira Galan quen, unha vez concedido,
manifesta que nestes momentos esta en tramitacion.

“42.- En que estado se atopa o Cromatico Mural Fest?”.

A Sra. presidenta concede o uso da palabra & Sra. Espineira Galan quen, unha vez concedido,
manifesta que o ano pasado non se celebrou e este ano tampouco se vai a celebrar.

“52 - Esta funcionando a APP de Xuventude?”.

A Sra. presidenta concede o uso da palabra ao Sr. Lamela Vazquez quen, unha vez concedido,
manifesta que non.

“62.- Se esta contestando ao whatsapp de atencion cidada?”.

A Sra. presidenta concede o uso da palabra ao Sr. Lamela Vazquez quen, unha vez concedido,
manifesta que non esta funcionando.

Pregunta do PSdeG-PSOE presentada por escrito
“12.- Pode explicar o goberno local en que base legal se apoia para obrigar ao Club Tenis de Mesa de

Cambre a desaloxar o seu local sen unha notificacidon oficial e sen haber solicitado o citado cambio de
situacion?”.

A Sra. presidenta concede o uso da palabra ao Sr. Lamela Vazquez quen, unha vez concedido,
manifesta que non se lle notificou nada, que non hai nada por escrito.

A Sra. presidenta intervén e manifesta que neste caso houbo unha falta de comunicacién.

Preguntas do Bloque Nacionalista Galego presentadas por escrito

“12.- A piscina municipal da Barcala ten un horario dispar, pois a tarde comeza as 18:30 horas,
conseguintemente, producese un atranco de xente, que antes podia ir moito mais cedo. A que se debe
isto? Cando pensan dar o horario I6xico para o seu bo uso?”.

A Sra. presidenta concede o uso da palabra ao Sr. Lamela Vazquez quen, unha vez concedido,

manifesta que se esta a estudar as medidas necesarias para prestar un mellor servizo aos vecifos.

A Sra. presidenta intervén e manifesta que a segunda pregunta presentada nesta comision se tratou na
Comisién Informativa de Presidencia, Seguridade, Urbanismo, Obras, Servizos e Medio Ambiente.

“32.- Que é o que pasa co convenio de Sementeira, que leva a pofier en risco a desaparicion da escola
de musica?”.

A Sra. presidenta concede o uso da palabra & Sra. Espifieira Galan quen, unha vez concedido,
manifesta que se remitiu un certificado a Sementeira para a sua presentacién no banco para unha lifia
de crédito.

A Sra. presidenta concede o uso da palabra ao Sr. Vazquez Pérez quen, unha vez concedido, engade
ao dito pola Sra. Espifieira Galan, que cando en Cultura e Intervencién se incorpore o persoal, se

continuara coa tramitacion do expediente do convenio de Sementeira e di que agora non pode concretar
nada mais.

Preguntas do Bloque Nacionalista Galego presentadas oralmente

1.- Respecto das colonias felinas, pregunta se se lle requiriu ao Consorcio ou que se fixo ao respecto.

A Sra. presidenta concede o uso da palabra ao Sr. Lamela Vazquez quen, unha vez concedido,
manifesta que se reuniu co Consorcio das Marinas e estan a traballar neste tema.

2.- Respecto da listaxe de locais que utilizan as asociaciéns, que solicitou en varias ocasidéns e que
ainda non recibiu.

A Sra. presidenta concede o uso da palabra & Sra. Espifieira Galan quen, unha vez concedido,

manifesta que hai un problema de rexistro, que non hai datos concretos.

Rogo UniénXCambre presentado oralmente

- Que se comprobe o estado do aguacate que esta a caron do museo, que esta bastante deteriorado e
que se intente recuperar.

